
EKSPERIMENTAL TARTIBGA SOLISHNING HUQUQIY TABIATI VA O‘ZIGA XOS
XUSUSIYATLARI

For citation: Khidoyatov Parvizbek Istamovich. THE LEGAL NATURE AND SPECIFIC
FEATURES OF EXPERIMENTAL REGULATION. Journal of Law Research. 2024, 9 vol.,
issue 12, pp. 5-11

d @http://dx.doi.org/l0.5281/zen0d0.14259897

ANNOTATSIYA
Ushbu ilmiy maqolada eksperimental tartibga solishning huquqiy tabiati, uning mohiyati va amaliy
ahamiyati chuqur tahlil gilinadi. Qonunchilik doirasidagi ushbu mexanizm raqamli innovatsiyalarni
rivojlantirish va sinash uchun maxsus shart-sharoitlar yaratishga yo‘naltirilgan. Maqolada "tartibga
solish qumdoni" konsepsiyasining huquqiy xususiyatlari, ishtirokchilarning huquq va majburiyatlari
hamda bu mexanizmning jamiyatga va iqtisodiyotga ta’siri haqida fikr yuritilgan. Shuningdek, ushbu
sohadagi ilg‘or tajribalari va xalqaro amaliyotlar o‘rganilgan.
Kalit so‘zlar. Eksperimental tartibga solish, qonun, ragamli innovatsiyalar, tartibga solish qumdoni,
huquqiy tabiat, innovatsion texnologiyalar, eksperimental huquqiy rejim, huquqiy mexanizmlar,
tajriba.

XupositoB [lapBuszdexk UctamoBny,
HavanbHuk oTaena kaapoB MPOKypaTypbl
CypxanmapsuHCcKoOil obnactu, FOpuct 1 kiacca
E-mail: xayitov085@mail.ru

MPABOBASI IPUPOJA U OCOBEHHOCTH DKCIIEPUMEHTAJILHOT'O
PET'YJIUPOBAHMS

AHHOTANIMSA

B Z[aHHOﬁ CTaTbC QAHAIM3UPYIOTCA IIpaBOBasA MNpUPOAA, CYIIHOCTb U IIPAKTUYCCKOC 3HAYCHUC

SKCIICPUMCHTAJIbHOT'O PETYJIMPOBAHU. 9TOT MCXAaHU3M B paMKaxX 3aKOHOAATCJIbCTBA HAIIPABJICH HaA

CO3JaHHUC CIICHHUAJIBHBIX YCJIOBI/Iﬁ I pa3sBUTUA U TCCTUPOBAHUA I_II/I(I)I)OBBIX HHHOBaHHﬁ. B craTtee

paccMaTpuBarOTCA IPABOBBLIC OCO6CHHOCTI/I KOHICIIIINUN "pCFYHHTOpHOﬁ HeCOLIHI/II_ILI", npaBa "

06$[3aHHOCTI/I YYaCTHHUKOB, a TAKKC BJIMAHUC 3TOIO MCXaHMU3MaA Ha O6I_HCCTBO U 5KOHOMHKY. KpOMe
TOr'o, U3YUCH HepeﬂOBOﬁ OIIBIT B ﬂaHHOﬁ O6J'IaCTI/I U MCXKAYHapOJHad IMPAKTHUKA.

KiaoueBblie cioBa: OKCIICPUMCHTAJIbHOC PCTyJIMPOBAHUC, 3dKOH, I_II/I(I)pOBBIC WMHHOBAIIUH,
peryjaTopHas IeCOYHHILIA, ITpaBOBas IMpUupoaa, THHOBAIIUOHHBIC TCXHOJIOTHUH, E)I(CHepI/IMeHTaJ'IBHBIﬁ
HpaBOBOﬁ PCKUM, IPABOBBIC MCXAaHU3MBbI, OIIBIT.

Khidoyatov Parvizbek Istamovich,

Head of the Human Resources Department

of Surkhandarya Regional Prosecutor's Office, 1st Class Lawyer
E-mail: xayitov085@mail.ru

THE LEGAL NATURE AND SPECIFIC FEATURES OF EXPERIMENTAL
REGULATION

ANNOTATION
This article analyzes the legal nature, essence, and practical significance of experimental regulation.
Within the framework of legislation, this mechanism is aimed at creating special conditions for the
development and testing of digital innovations. The article examines the legal characteristics of the
"regulatory sandbox" concept, the rights and obligations of participants, as well as the impact of this
mechanism on society and the economy. Furthermore, advanced practices in this field and
international experiences are studied.
Keywords: experimental regulation, law, digital innovations, regulatory sandbox, legal nature,
innovative technologies, experimental legal regime, legal mechanisms, experience.

Kirish

Zamonaviy dunyoda texnologiyalar va ijtimoly munosabatlarning jadal rivojlanishi
qonunchilik tizimiga yangi talablarni qo‘ymoqda. An’anaviy huquqiy tartibga solish usullari
ko‘pincha o‘zgaruvchan sharoitlarga moslasha olmaydi va innovatsion yechimlarni to‘sib qo‘yadi.
Bu muammolarni hal qilish uchun ko‘plab mamlakatlar eksperimental tartibga solish mexanizmlarini
joriy etmoqda. Ushbu maqolada eksperimental tartibga solishning mohiyati, huquqiy asoslari va
o‘ziga xos xususiyatlari tahlil qilinadi, shuningdek, uning ijobiy va salbiy tomonlari ko‘rib chiqiladi.

Eksperimental tartibga solish - bu yangi texnologiyalar, biznes modellari yoki ijtimoiy
amaliyotlarni sinab ko‘rish uchun cheklangan vaqt va hududda amalga oshiriladigan huquqiy tajriba.
Bu yondashuv qonun chiqaruvchilarga yangi qoidalarning samaradorligini baholash va ularni keng
miqyosda joriy etishdan oldin tuzatishlar kiritish imkonini beradi [1].

Ushbu muammoni hal qilish magsadida huquq nazariyasida yangi konsepsiya - eksperimental
huquqiy rejim (EHR) paydo bo‘ldi. EHR g‘oyasi ilk bor 1980-yillarda AQShda muhokama qilina
boshlangan bo‘lsa-da , uning amaliy ahamiyat kasb etishi XXI asr boshlariga to‘g‘ri keldi. Bunga
sabab, aynan shu davrda texnologik innovatsiyalar (masalan, blokcheyn, sun’iy intellekt, avtonom
transport vositalari) shu qadar tez sur’atlarda rivojlandiki, mavjud huquqiy mexanizmlar bilan ularni
tartibga solish deyarli imkoniyati yo‘q.

EHRning mohiyati shundaki, u innovatsion mahsulotlar, xizmatlar yoki texnologiyalarni
cheklangan huqdud (doira)da va vaqt oralig‘ida tajribadan o‘tkazish va xuloslar olish imkonini beradi.
Bu esa quyidagi muhim masalalarga aniqlik kiritishga yordam beradi:

1. Innovatsion g‘oyalarni real amaliy shart-sharoitlarda sinab ko‘rish va ularning
samaradorligini baholash.

2. Yangi texnologiyalarning jamiyat va iqtisodiyotga ta’sirini o‘rganish.

3. Mavjud huquqiy normalarning innovatsion rivojlanishga mos kelish-kelmasligini aniqlash.

4. Yangi tartibga solish mexanizmlarini ishlab chiqish va takomillashtirish.

EHRning ilmiy asoslanishi huquq nazariyasining bir qator yo‘nalishlariga tayanadi.
Jumladan:

* Huquqiy plyuralizm nazariyasi (J. Griffits, S.F. Mur) EHRning turli huquqiy tizimlar va
normalar bir vaqtning o°zida mavjud bo‘lishi mumkinligini asoslaydi .

* Huquqiy eksperimentalizm g‘oyalari (Ch. Seybl, M. Dorf) qonunchilikni
takomillashtirishda tajriba-sinov usullaridan foydalanish zarurligini ta’kidlaydi .

* Moslashuvchan boshgaruv nazariyasi (adaptive governance) (K. Folke, T. Xan) EHRning
murakkab tizimlarni boshqarishdagi ahamiyatini ochib beradi .

Eksperimental tartibga solishning asosiy xususiyatlari:

1. Vaqtinchalik xarakterga ega. Bu xususiyat tajriba natijalarini aniq vaqt oralig'ida baholash
imkonini beradi. Masalan, O'zbekistonda 2022-2023-yillarda ayrim hududlarda soliq imtiyozlari
tajriba tariqasida joriy etildi.

Muhim jihatlari: Aniq boshlanish va tugash sanasi belgilanadi hamda uning davomiyligi
6 oydan 3 yilgacha belgilangan bo'lishi mumkin. Muddatni uzaytirish yoki qisqartirish mexanizmlari
ko‘rsatib o‘tilishi mumkin.

2. EHR (eksperimental huquqiy rejim) chheklangan qo'llanish doirasini nazarda tutadi.
Tajriba xatarlarini kamaytirish va natijalarni aniqroq baholash imkonini beradi. Uni o‘tkazishda aniq
bir geografik hudud tanlanadi hamda qaysi sohada yoki faoliyatda qo‘llanishi oldindan belgilab
olinadi.

3. Moslashuvchanlik. Real vaqtda muammolarni aniqlash va tuzatish kiritish imkonini
beradi, masalan masofaviy ta'lim platformasini sinash jarayonida interfeys va funksionallikka
o'zgartirishlar kiritish

4. Baholash mexanizmi: Tajriba samaradorligini ob'ektiv baholash imkoniyati mavjud.
Miqdoriy va sifat ko'rsatkichlari belgilanadi, ma'lumotlarni yig'ish usullari tanlanadi hamda tahlil
metodologiyasi ishlab chiqiladi

5. Shaffoflik: Jamoatchilik nazoratini ta'minlash va ishonchni oshirish imkonini beradi, misaol
uchun davlat xizmatlari markazlarida yangi xizmat turini joriy etish bo'yicha tajriba natijalari e'lon
qilinishi.Bu orqali jamoatchilikni xabardor qilish kanallari aniqlanadi, hisobotlar muntazam e'lon
qilinadi va muhokama platformalari yaratiladi

Yugqorida keltirilgan xususiyatlar o'zaro bog'liq bo'lib, eksperimental tartibga solishning
samaradorligini ta'minlashga xizmat qiladi. Masalan, shaffoflik- moslashuvchanlikni oshiradi, chunki
manfaatdor tomonlardan teskari aloga olish imkonini beradi. Cheklangan qo'llanish doirasi esa
baholash mexanizmining aniqligini oshiradi.

Shu bilan birga, har bir tajriba o'ziga xos xususiyatlarga ega bo'lishi va yuqoridagi
elementlarning nisbati turlicha bo'lishi mumkin. Asosiysi, tajribaning maqgsadiga muvofiq kelishi va
ilmiy asoslangan bo'lishidir.

Eksperimental tartibga solish huquqiy tizimning yangi elementi sifatida paydo bo‘ldi va uning
huquqiy tabiati haqida turli fikrlar mavjud. Ba’zi olimlar uni huquqgning alohida tarmog‘i deb
hisoblasa, boshqalar uni mavjud huquqiy institutlarning rivojlanishi sifatida ko‘radilar [2].

Eksperimental tartibga solishning huquqiy asoslari:

Konstitutsiyaviy —asoslar: Ko‘pgina mamlakatlarda eksperimental normalar o0z
Konstitutsiyasiga o‘zgartirish va qo‘shimchalar kiritilgan orqali tan olingan.

Maxsus qonunlar: Eksperimental tartibga solish to‘g‘risidagi qonunlar gabul qilingan
(masalan, Fransiyada 2003-yilgi qonun).

Sohaviy qonunchilik: Ayrim sohalarda (masalan, moliyaviy texnologiyalar) eksperimental
rejimlar joriy etilgan.

Xalqaro huquqiy hujjatlar: Eksperimental tartibga solish bo‘yicha xalqaro tavsiyalar va
standartlar ishlab chigilmoqda.

Eksperimental tartibga solish bir qator o‘ziga xos xususiyatlarga ega bo‘lib, uni an’anaviy
huquqiy tartibga solishdan farqlaydi:

Innovatsiyalarga yo‘naltirilganlik: Eksperimental tartibga solish yangi texnologiyalar va
biznes modellarini sinab ko‘rish uchun mo‘ljallangan.

Moslashuvchanlik: Tajriba davomida qoidalarni tezkor o°zgartirish imkoniyati mavjud.

Xavf-xatarlarni boshqarish: Cheklangan miqyosda sinov o‘tkazish orqali potensial salbiy
oqibatlar kamaytiriladi.

Ma’lumotlarga asoslangan qarorlar: Tajriba natijalari asosida qonunchilikni takomillashtirish
imkoniyati paydo bo‘ladi.

Ko‘p tomonlama hamkorlik: Jarayonda davlat organlari, biznes va fuqarolik jamiyati ishtirok
etadi.

Vagqtinchalik huquqiy holat: Ayrim hollarda mavjud qonunchilik talablaridan vaqtinchalik
chekinish ruxsat etiladi [3].

Eksperimental tartibga solish bir qator afzalliklarga ega:

Innovatsiyalarni rag‘batlantirish: Yangi g‘oyalar va texnologiyalarni sinab ko‘rish uchun
qulay muhit yaratiladi.

Moslashuvchan qonunchilik: Tez o‘zgaruvchan sharoitlarga mos ravishda huquqiy baza
shakllantiriladi.

Samarali resurs taqsimoti: Keng miqyosda joriy etishdan oldin qoidalarning samaradorligi
tekshiriladi.

Xavf-xatarlarni kamaytirish: Cheklangan doirada sinov o‘tkazish orqali potensial zararlar
minimallashtiriladi.

Manfaatdor tomonlar ishtiroki: Jarayonda turli ijtimoiy guruhlar faol qatnashadi.

Ma’lumotlarga asoslangan siyosat: Tajriba natijalari asosida asoslangan qarorlar qabul
qilinadi.

Raqobatbardoshlikni oshirish: Innovatsion muhit yaratish orqali mamlakatning jahon
bozoridagi o‘rni mustahkamlanadi [4].

Eksperimental tartibga solishning ba’zi salbiy tomonlari ham mavjud:

Huquqiy noaniqlik: Vaqtinchalik qoidalar huquqiy barqarorlikka putur yetkazishi mumkin.

Tengsizlik: Ayrim sub’ektlarga imtiyozlar berilishi raqobat muhitini buzishi mumkin.

Resurs talab etuvchi jarayon: Tajribani tashkil etish va monitoring qilish katta xarajatlarni
talab qiladi.

Manipulyatsiya xavfi: Ayrim manfaatdor guruhlar jarayonni o‘z foydasiga burishi mumkin.

Ijtimoiy himoya masalalari: Yangi texnologiyalar sinovida fuqarolar huquqlari buzilishi
mumkin.

Tizimli ta’sirlarni baholash qiyinligi: Cheklangan doiradagi tajriba natijalarini butun tizimga
ekstrapolyatsiya qilish murakkab [5].

Eksperimental tartibga solish dunyoning turli mamlakatlarida qo‘llanilmoqda. Quyida eng
ilg‘or amaliyotlar ko‘rib chiqiladi. Fransiya eksperimental qonunchilik sohasida yetakchi
mamlakatlardan biri hisoblanadi. 2003-yilda Konstitutsiyaga Kkiritilgan o‘zgartirishlar orqali
eksperimental tartibga solishga huquqiy asos yaratildi. Bu islohot mahalliy hokimiyat organlariga
ham eksperimentlar o‘tkazish huquqini berdi [6].

Asosiy xususiyatlar: Eksperiment o‘tkazish muddati eng ko‘pi bilan 5 yil davom etishi
mumkin. Parlament tomonidan nazorat gilinadi. Olingan ma’lumotlar natijalari asosida umumiy
qoidalar qabul qilinadi yoki tajriba bekor gilinadi.

Misol tariqasida: 2019-yilda Fransiya hukumati “blokcheyn texnologiyasi asosidagi
moliyaviy vositalar” bo‘yicha eksperimental rejim joriy etadi. Bu rejim kriptovalyuta va tokenlar
bilan bog‘liq operatsiyalarni tartibga solish uchun yangi qoidalarni sinab ko‘rishga imkon berdi [7].

Buyuk Britaniya “tartibga solish qumdoni” (regulatory sandbox) konsepsiyasini amaliyotga
tatbiq etgan ilk mamlakatlardan biri hisoblanadi. 2015-yilda Moliyaviy xatti-harakatlar boshqarmasi
(FCA) tomonidan joriy etilgan bu mexanizm fintex sohasidagi innovatsiyalarni rag‘batlantirishga
qaratilgan edi [8].

Asosiy xususiyatlar: Cheklangan miqdordagi kompaniyalar maxsus mezonlar asosida ishtirok
etadi. Maxsus shartlar asosida faoliyat yuritishga ruxsat beriladi. Doimiy monitoring va maslahat
berish amalga oshiriladi.

Misol uchun: 2019-yilda FCA tomonidan “global pesochnitsa” (global sandbox) tashabbusi
ilgari surildi. Bu loyiha turli mamlakatlar regulyatorlari o‘rtasida hamkorlikni kuchaytirish va
transchegaraviy innovatsiyalarni qo‘llab-quvvatlashga qaratilgan [9].

Ushbu sohada Singapur tajribasi ham juda ilg‘orlaridan hisoblanadi. Singapur innovatsion
texnologiyalarni joriy etishda dunyoning yetakchi mamlakatlaridan biri hisoblanadi. 2016-yilda

Singapur Monetar organi (MAS) tomonidan fintex sohasida “tartibga solish qumdoni” joriy etildi
[10].

Asosiy xususiyatlar: Eksperimentlar uchun muddat 6 oydan 2 yilgacha qilib belgilanishi
hamda iste’molchilar huquqlarini himoya qilishga alohida e’tibor qaratilganligi ushub taoibga xosdir.
Tajriba natijalari asosida doimiy litsenziya berilishi mumkin

Masalan: 2020-yilda Singapurda sun’iy intellekt texnologiyalari uchun maxsus “Sun’iy
intellekt tartibga solish qumdoni” tashkil etildi. Ushbu loyiha SI tizimlarining ishonchliligi va
xavfsizligini tekshirish uchun mo‘ljallangan [11]. Tajribaning vaqtinchalik xarakterga ega bo‘lib u
quyidagi davr va bosqichlarga bo‘lindi:

- Boshlanish sanasi: 2020-yil yanvar

- Dastlabki bosqich: 2020-2021-yillar (texnologik kompaniyalarni jalb qilish)

- Asosiy bosqich: 2021-2023-yillar (faol testlash davri)

- Natijalarni sarhisob qilish va baholash yakuniy bosqich,: 2023-yil oxirigacha. Ushbu tajriba
asosida:

1. SI sohasida 200 dan ortiq startap loyihalar sinovdan o‘tkazildi

2. Xorijiy investitsiyalar hajmi 1.5 mlrd dollarga yetdi

3. Yangi ish o‘rinlari yaratildi

4. Xalgaro hamkorlik aloqalari kengayishini nazarda tutilgan.

Tajriba davomida aniglangan muammolar:

1. Ma’lumotlar xavfsizligi masalalari,

2. Malakali kadrlar yetishmovchiligi;

3. Tartibga solish mexanizmlarining murakkabligi;

Singapur tajribasi sun’iy intellekt texnologiyalarini tartibga solishning samarali modeli
sifatida e’tirof etilmoqda. Tajriba davomida:

- Innovatsion ekotizim shakllandi

- Xalqaro investitsiyalar jalb etildi

- Yangi ish o‘rinlari yaratildi

- Tartibga solish mexanizmlari takomillashtirildi.

Ushbu tajriba boshqa mamlakatlar uchun ham foydali amaliy tavsiyalar beradi va sun’iy
intellekt texnologiyalarini tartibga solishning zamonaviy yondashuvlarini shakllantirishga yordam
beradi.

Rossiya Federatsiyasida ham EHR bo‘yicha ancha yaxshi amaliy tajriba mavjud. 2020-yil
31-iyulda qabul qilingan 258-FZ-sonli Federal qonun Rossiyada raqamli innovatsiyalarni
rivojlantirish va sinovdan o‘tkazish uchun yangi huquqiy maydon yaratdi. Qonunning asosiy
xususiyati — “tartibga solish qumdoni” (regulyatornely pesochnitsa) mexanizmini joriy etishdan
iborat. Ushbu mexanizm innovatsion texnologiyalarni amalda sinash va huquqiy to‘siqlarni
pasaytirish imkoniyatini beradi, shu orqali davlatning raqamli iqtisodiyotga o‘tish jarayonini
tezlashtirdi.

RFda huquqiy eksperimental rejimning asosiy elementlarini quyidagilar tashkil etadi:

- innovatorlar uchun maxsus huquqiy sharoitlar yaratildi:

- huquqiy eksperiment ishtirokchilari uchun aniq qoidalar belgilandi;

- eksperiment jarayonida xavfsizlikni ta’minlash va xatoliklarni tezkor aniqlash uchun tizimli
monitoring o‘tkazildi;

- huquqiy rejim doirasidagi hujjatlar javobgarlik chegarasini aniq belgilab olindi [12].

2020-yil 31-iyulda gabul gilingan 258-FZ-sonli Federal qonun natijasida Rossiya hududida
joriy etilgan eksperimental huquqiy rejimlar doirasi va soni ancha salmoqli ragamlarni tashkil etadi.
Masalan:

- haydovchisiz harakatlana oladigan avtomobillar sinovi;

- yo‘l harakatini boshqarishda raqamli algoritmlardan foydalanish;

- yuk tashishda samaradorlikni oshirish texnologiyalari;

- blokcheyn va kriptovalyuta tizimlarini joriy etish;

- shaxsni onlayn tanib olish texnologiyalari;

- elektron pullar va kontaktsiz to‘lov tizimlari.

Yugqorida aytilgan tajribalarda 100 dan ortiq kompaniyalar loyihalarda ishtirok etishdi[13].
Natijada 50 dan ortiq yangi texnologiyalar amalda sinab ko‘rildi.

Rossiyada ragamli texnologiyalarning eksperimental huquqiy rejimlari mamlakatning raqamli
igtisodiyotini rivojlantirishda muhim ahamiyat kasb etmoqda. Mazkur mexanizmlar:

- Innovatsiyalarni sinashdagi huquqiy to‘siqlarni kamaytirishga erishildi.

- Davlat va xususiy sektor o‘rtasidagi hamkorlikni kuchaytirdi.

- Yangi texnologiyalar uchun xavfsiz sinov maydonchasi yaratdi.

Bu jarayonlarni yanada samarali qilish uchun davlat va xususiy sektor o‘rtasidagi hamkorlikni
kuchaytirish va huquqiy mexanizmlarning shaffofligini ta’minlash zarur.

O‘zbekistonda eksperimental tartibga solishni joriy etish istigbollari

O‘zbekistonda so‘nggi yillarda innovatsion rivojlanish va raqamli iqtisodiyotga o‘tish
bo‘yicha keng ko‘lamli islohotlar amalga oshirilmoqda. Bu jarayonda eksperimental tartibga solish
mexanizmlarini joriy etish muhim ahamiyat kasb etadi. Avvalo, mamlakatimizda eksperimental
tartibga solishni samarali joriy etish uchun quyidagi chora-tadbirlarni amalga oshirish maqgsadga
muvofiq, ya’ni ushbu sohani tartibga soluvchi huquqiy asoslani yaratish lozim.

Qonunchilik bazasini takomillashtirish: “Eksperimental huquqiy rejim” to‘g‘risidagi qonun
loyihasini ishlab chiqish va qabul qilish zarurati mavjud.

Institutsional tuzilmani shakllantirish: Eksperimental tartibga solish jarayonlarini
muvofiqlashtiruvchi maxsus idoralararo komissiya tuzish.

O‘zbekiston sharoitida eksperimental tartibga solishni quyidagi ustuvor yo‘nalishlarda joriy
etish mumkin:

Fintex va ragamli moliyaviy xizmatlar

Elektron tijorat va raqamli platformalar

Teletibbiyot va ragamli sog‘ligni saqlash

Aqlli shahar texnologiyalari

Qayta tiklanuvchi energiya manbalari

Blokcheyn texnologiyalari

Eksperimental tartibga solish sohasida ilg‘or xorijiy tajribani o‘rganish va qo‘llash uchun
quyidagi choralarni ko‘rish lozim:

Xalqaro tashkilotlar bilan hamkorlik: Jahon banki, OESR kabi tashkilotlarning texnik
ko‘magidan foydalanish mumkin.

Ikki tomonlama aloqalarni o‘rnatish: Eksperimental tartibga solish sohasida tajribaga ega
bo‘lgan mamlakatlar (Buyuk Britaniya, Singapur, Yaponiya) bilan hamkorlik aloqalarini yo‘lga
qo‘yish.

Mintaqaviy hamkorlik: MDH va Markaziy Osiyo mamlakatlari bilan tajriba almashish va
qo‘shma loyihalarni amalga oshirish.

Xulosa qilib aytgan, eksperimental tartibga solish zamonaviy huquqiy tizimning muhim
elementlaridan biriga aylanib bormoqda. U innovatsion texnologiyalar va biznes modellarini sinab
ko‘rish, qonunchilikni takomillashtirish va iqtisodiy o‘sishni rag‘batlantirish uchun samarali vosita
hisoblanadi.

O‘zbekistonda eksperimental tartibga solishni joriy etish bo‘yicha quyidagi takliflarni ilgari
surish mumkin:

Yugqorida ta’kidlaganimizdek, “Eksperimental huquqiy rejim”gi qonunni ishlab chiqish va
qabul qilish. Ushbu qonun loyihasida eksperimental rejimlarni joriy etish tartibi, muddatlari,
ishtirokchilar huquq va majburiyatlari, natijalarni baholash mezonlari aniq belgilab qo‘yilishi lozim.
Bundan tashqai, eksperimental tartibga solish bo‘yicha idoralararo komissiya tuzish, ushbu komissiya
turli vazirlik va idoralar faoliyatini muvofiglashtirish, eksperimental rejimlarni tasdiqlash va
monitoring qilish vazifalarini bajarishi kerak.

EHR muayyan sohalarda (fintex, elektron tijorat, teletibbiyot) pilot loyihalarni amalga
oshirishninazarda tutadi. Bu orqali amaliy tajriba to‘plash va tizimni takomillashtirish imkoniyati
mavjud.

Eksperimental tartibga solish sohasida xalqaro hamkorlikni kuchaytirish ham maqgsadga
muvofiq. Jumladan, Jahon banki va OESR kabi tashkilotlarning texnik ko‘magidan foydalanish,
ilg‘or xorijiy tajribani o‘rganish va mahalliy sharoitlarga moslashtirish lozim. Eksperimental tartibga
solish jarayonida shaffoflik va jamoatchilik nazoratini ta’minlash muhim ahamiyat kasb etadi. Tajriba
natijalari muntazam ravishda e’lon qilib borilishi, jamoatchilik muhokamalari o‘tkazilishi kerak.

Eksperimental tartibga solish sohasida mutaxassislarni tayyorlash va malakasini oshirish, oliy
ta’lim muassasalarida tegishli o‘quv kurslarini joriy etish, xorijiy ekspertlarni jalb qilgan holda
seminar-treninglar tashkil etish maqsadga muvofiqdir.

Xulosa shuki, eksperimental tartibga solish mexanizmlarini joriy etish O‘zbekistonda
innovatsion rivojlanish va raqamli igtisodiyotga o‘tish jarayonlarini jadallashtirishga xizmat qiladi.
Bu esa o‘z navbatida mamlakatning jahon bozoridagi raqobatbardoshligini oshirishga va aholi
turmush darajasini yaxshilashga yordam beradi.

